
ЌОНУНИ ЉУМЊУРИИ ТОЉИКИСТОН
 
Дар бораи рамзњои Президенти Љумњурии Тољикистон
(Ахбори Маљлиси Олии Љумњурии Тољикистон  с. 2006, №7, мод. 340)
Ќонуни мазкур рамзњои Президенти Љумњурии Тољикистонро муќаррар намуда, вазъи њуќуќї, тасвир ва тартиби истифодаи расмии онњоро танзим мекунад.

Моддаи 1. Рамзњои Президенти Љумњурии Тољикистон
Рамзњои Президенти Љумњурии Тољикистон аз Ливо ва Нишони Президенти Љумњурии Тољикистон иборат мебошанд.

Ливо ва Нишон рамзњои расмии њокимияти президентї дар Љумњурии Тољикистон мебошанд.

Моддаи 2. Тасвири Ливои Президенти Љумњурии Тољикистон

Ливои Президенти Љумњурии Тољикистон матои хоси росткунљаест, ки он аз се рахи рангаи ба таври уфуќї љойгирифта иборат мебошад: рахи боло ранги сурх дошта, пањнои он ба рахи сабзи поён баробар мебошад; рахи сафеди мобайнї якуним баробари пањнои яке аз рахњои ранга аст.

Даври Ливо ба андозаи 50 мм, бо ресмони зарњалин дастдўзї шуда, бо шилшилањо ороиш ёфтааст.

Таносуби бару дарозии умумии Ливо 1:2 аст.

Дар Маркази Ливо тасвири «Дирафши Ковиён» инъикос ёфтааст, ки он рамзи пойдорї ва бардавомии давлатдории миллї мебошад.

Дар ќисми болоии «Дирафши Ковиён» найза њамчун рамзи ирода ва ќудрати њифзи Ватан тасвир ёфтааст.

Ќисмати чањоргонаи «Дирафши Ковиён» - чањор ќисмати гетї буда, рамзи равобити некї, дўстї ва њамкорї бо кишварњо ва халќњои љањон аст.

Дар дохили «Дирафши Ковиён» чањор шохаи марѓула дар даври Хуршед – њамчун рамзи њамеша дар њаракат будани ваќту замон, гардиши замин ва дигар аносири коинот дар атрофи Хуршед инъикос ёфта, баёнгари бахт, вањдат, саодат ва пешрафти кишвар мебошад.

Дар маркази «Дирафши Ковиён» Шери болдор њамчун рамзи ќудрат, нерўмандї ва шукўњи давлат дар рўи осмони кабуд инъикос ёфтааст.

Дар болои тасвири Шери болдор Тољ ва њафт ситора њамчун асоси Нишони давлатии Љумњурии Тољикистон мебошад, инъикос ёфтаанд.

«Дирафши Ковиён» аз ресмонњои рангаи зарњалин дар њар ду љониби Ливо дастдўзї мешавад.

Андозаи «Дирафши Ковиён» 3:5 таносуби Ливо аст.

Дар ќисмати болоии чўбдасти Ливо лавњаи заррин васл мегардад, ки дар он фамилия, ном ва номи падари Президенти Љумњурии Тољикистон бо зикри мўњлати салоњияти конститутсионии ў њаккокї мешавад.

Нўги чўбдасти Ливо шакли гунбази заррин дорад.

Моддаи 3. Тасвири Нишони Президенти Љумњурии Тољикистон
Нишони Президенти Љумњурии Тољикистон дар асоси такмили ордени «Ситораи Президенти Тољикистон дараљаи як» бо шакли хос ва шаддаи хоси овеза тайёр карда шудааст.

Нишони Президенти Љумњурии Тољикистон аз се ќисми таркибї –ордени «Ситораи Президенти Тољикистон дараљаи як», Шери болдор ва Шаддаи заррин иборат мебошад.

Дар мењвари Нишони Президенти Љумњурии Тољикистон ситораи њафтгўшаи сурх, ки аз ёќути сурх сохта шудааст, љойгир буда, баёнгари мубориза бањри озодї, истиќлол, адолат ва пешрафт мебошад.

Дар доираи давродаври заррин ибораи «Ситораи Президенти Тољикистон» аз тилло њаккокї шудааст.

Дар дохили доираи ситораи њафтгўша Нишони давлатии Љумњурии Тољикистон аз тилло тасвир гардидааст.

Ситораи њафтгўша бо нурњои нуќрагин зиннат ёфтааст, ки онро шукўњ ва ороиш бахшида, рамзи покї ва озодагии рўњу сират мебошад.

Њар хатти тўлонии нур (маљмўан: 7 хат) бо се лаъли њалќагин, хатњои миёна (маљмўан: 14 хат) бо ду лаъли њалќагин ва хатњои хурди нур (маљмўан: 14 хат) бо 1 лаъл оро ёфтаанд.

Ба њар гўшаи Ситора лавњаи мураббаи заррин (маљмўан: 7 лавња) васл гардидааст, ки дар ќисмати болоии он зумуррад дар шакли мураббаъ љойгир аст.

Ордени такмилёфтаи «Ситораи Президенти Тољикистон дараљаи як» бо нишони њалќавии Шери болдори дар њоли њаракати доимї буда, васл карда шудааст. Шери болдор рамзи ќудрат, нерўмандї ва шукўњи давлат мебошад.

Нишони њалќавии Шери болдор аз ду љониб бо лавњањои хоси заррин бо Шаддаи заррин пайваст аст. Тасвири ин лавњањо ифодаи суннатии ќудрат мебошад.

Шаддаи заррин 13 њалќањои зарринро дар таносуби муайян ва паињам пайванд намудааст.

Дар 6 њалќаи заррин тасвири Шери болдор ва дар 7 њалќаи заррин дар заминаи ранги осмонї тасвири заррини Нишони давлатии Љумњурии Тољикистон инъикос ёфтааст.

Моддаи 4. Мањали нигоњдошт ва тартиби истифодаи Ливои Президенти Љумњурии Тољикистон
Мањали нигоњдошти нусхаи асли Ливои Президенти Љумњурии Тољикистон дафтари кории Президенти Љумњурии Тољикистон дар ќароргоњи он пойтахти Љумњурии Тољикистон – шањри Душанбе мебошад.

Нусхаи Ливои Президенти Љумњурии Тољикистон дар ќароргоњи Президенти Љумњурии Тољикистон дар шањри Душанбе, ќароргоњи зисти доимии Президенти Љумњурии Тољикистон, дигар ќароргоњњо њангоми њузури Президенти Љумњурии Тољикистон ва воситањои наќлиёти Президенти Љумњурии Тољикистон афрохта мешавад.

Њангоми дар хориља ба сифати шахси расмї будани Президенти Љумњурии Тољикистон Ливои Президенти Љумњурии Тољикистон мутобиќи тартиби протоколи тарафи ќабулкунанда метавонад дар ќароргоњи зисти муваќќатї ва воситаи наќлиёти Президенти Љумњурии Тољикистон афрохта шавад.

Њангоми гузоштани Ливои Президенти Љумњурии Тољикистон якљоя бо Парчами давлатии Љумњурии Тољикистон Ливои Президенти Љумњурии Тољикистон ва Парчами давлатии Љумњурии Тољикистон дар як сатњ афрохта мешаванд.

Дар њама њолатњои якљоя афрохтани Ливои Президенти Љумњурии Тољикистон ва Парчами давлатии Љумњурии Тољикистон андозаи онњо бояд баробар бошад.

Моддаи 5. Тартиби истифодаи Нишони Президенти Љумњурии Тољикистон
Нишони Президенти Љумњурии Тољикистон њангоми таљлили љашнњои давлатї, гузаронидани парадњои расмї, ќабули шахсони расмии давлатњои хориљї ва созмонњои байналмилалї, иљлосияи якљояи Маљлиси миллї ва Маљлиси намояндагони Маљлиси Олии Љумњурии Тољикистон, иљлосияњои Маљлиси миллї ва Маљлиси намояндагони Маљлиси Олии Љумњурии Тољикистон, супоридани мукофотњои давлатї, ќабули расмї аз номи Президенти Љумњурии Тољикистон ва дар њолатњои дигар, инчунин њангоме, ки Президенти Љумњурии Тољикистон дар хориљи кишвар ба сифати мењмони фахрї даъват шудааст ва ё дар пазироии расмї њузур дорад мутобиќи тартиби протоколи тарафи ќабулкунанда метавонад мавриди истифода ќарор дода шавад.

Моддаи 6. Ба Президенти Љумњурии Тољикистон супоридани рамзњои Президенти Љумњурии Тољикистон 
Ба Президенти Љумњурии Тољикистон дар маросими ба вазифа шурўъ намудан ва баъд аз савганд ёд кардан аз љониби Раиси Суди Конститутсионии Љумњурии Тољикистон рамзњои Президенти Љумњурии Тољикистон супорида мешаванд.

Дар маросими ба вазифа шурўъ намудани Президенти Љумњурии Тољикистон Ливои Президенти Љумњурии Тољикистон дар назди ў афрохта мешавад.

Президенти Љумњурии Тољикистон аз рўи мансаб дорандаи ордени «Ситораи Президенти Тољикистон дараљаи як» мебошад.

Моддаи 7. Љавобгарї барои риоя накардани талаботи Ќонуни мазкур
Риояи талаботи Ќонуни мазкур њангоми афрохтани Ливои Президенти Љумњурии Тољикистон ба зиммаи Дастгоњи иљроияи Президенти Љумњурии Тољикистон, раисони вилоятњо, шањрњо ва ноњияњо гузошта мешавад.

Тањќири рамзњои Президенти Љумњурии Тољикистон дар њар шакле, ки набошад, манъ аст.

Шахсоне, ки талаботи Ќонуни мазкурро вайрон мекунанд, тибќи Ќонун ба љавобгарї кашида мешаванд.

Моддаи 8. Мавриди амал ќарор додани Ќонуни мазкур
Ќонуни мазкур пас аз интишори расмї мавриди амал ќарор дода шавад.

Президенти Љумњурии Тољикистон 

